
Ïing Bishar kala pynshisha ba
u Teren Mawlieh ula leh ïa
kane ka kam bymman kaba
la pynhap hapoh ka Special
POCSO case No. 06 jong u
snem 2021 kaba mih na ka
Mawngap PS Case No.
49(12)2020.

Ka Ïing Bishar ka la rai
pynrem ïa u da kaba set
phatok 20 snem halor ki kam
runar katkum ka kyndon 4
jong ka POCSO Act, 30 snem
RI ïa ka kam runar katkum
ka kyndon 6 ka POCSO, 5
snem ïa ka kam runar katkum
ka kyndon 8 bad 7 snem ïa ka
kam runar katkum ka
kyndon 10, ryngkat ka kuna
kaba kot sha ka 1 lak tyngka.

Ki pulit ki la ïathuh ba
utei u nongleh bymman u la
dep ban shah set phatok 3
snem 11 bnai bad 16 sngi, bad
un hap ban shah set phatok
sa 26 snem bad 2 sngi.

ar, ka leit ka wan jong ki kali
yn khang naduh ka por 4:30
baje mynstep haduh 10:00
baje mynstep ha ka surok
Shillong-Sohra na Mawkdok
lyngba ka Laitsohpliah,
Mawkma, Laitmawsiang bad
Laitryngew, nalor ki bynta ka
lad sha Dainthlen,
Khliehshnong sha Sohra,
surok Laitkynsew-Sohra
lyngba ka surok Mawmluh
bad na surok Lad Sohbar-
Sohra.

Ha ka kyrwoh khubor, ki
bor pynïaid ki la ai jingmut
ïa ki nongjngohkai pyrthei
bad ki nongleit nongwan ba
kin pyrkhat lypa bha ïa ka
jingleit jingwan jong ki
katkum kane ka por khnang
ban lait na ka jingeh, katba
ïa ki jingshakri ba kyrkieh
kynthup ïa ki kali kit
nongpang bad ki kali pynlip
ding yn lait na katei ka
jingkhang ba la pynbna ha
ka khubor.

30 snem hap
shong phatok u

kpanah ba

Namar ka
International Half

Marathon yn

pynduh pyndam noh syndon ïa ki rukom siew tulop ïa ki skul Deficit bad kumjuh ruh ïa ki
skul sorkar (govt.schools) naduh ka kyndan barit (lowest level) haduh ki kyrdan ba kham
heh (higher levels). Dei kane ka rai ïakjakor (draconian decision) jong ka sorkar kaba la
pynlyngngoh, pynduh mynsiem bad pynduh jingkyrmen (discouragement) kaba la pynlong
ka jingkah dum (dark and disheartening) ïa baroh ki skul Deficit ha baroh kawei ka jylla
jong ngi. Nalor ba ngi la hiar lypa ha ka thoh ka pule katkum ka Report jong ka sorkar India,
sa kane ka jingleh beiñ bad jingleh kput ka sorkar ïa ki Nonghikai (deficit &govt) ha ka liang
ka rukom siew tulop ka la pynhiar dor ym tang ïa ka kyrdan nonghikai hynrei ka jinglehraiñ
bad jingshah rkhie beiñ ruh hakhmat kiwei ki state jong ka ri India kiba pynheh tulop ïa ki
nonghikai. Ka jingsiew ïa ki kyrdan nonghikai ba la pyntbit (professional and trained
teachers) ka dang ïa ryngkat bad ki kam peon ne chowkidar jong ka skul mynta. Dang kham
heh tulop ei ki nongsait jaiñ kynta ban ïa ki Nonghikai ba la heh kyrdan (highly qualified
teachers).

Ki briew kiba tbit bad ba don sap (well talented teachers) kim treh shuh ban rung sha
ki kam hikai. Shano ka lawei jong ka thoh ka pule (future Education) kan poi ha ka state jong
ngi. Hato! kane ka sorkar ka kwah ban ïapeiñ ïa ka lawei ka thoh ka pule jong ki khynnah
pule jong ngi? Hato! kane ka sorkar ka kwah ban pynjot syndon thiaw ïa ka thoh ka pule ha
Meghalaya? Lada ka sorkar MDA-2 kam pyrkhat da kum wei pat, ka lawei jong ki khun ki
ksiew jong ngi kan long lypa kaba dum (dim) bad ki Kmie ki kpa ki la duh jingkyrmen lypa
ïa ka lawei jong ka thoh ka pule jong ki khun jong ki nangne shakhmat.

Ka sorkar -MDA-2 ka la pynduh pyndam

kaba hap lang bad ka jingrakhe dap 79 snem jong u nongseng
(L) u Purno A Snagma, u bah Sniawbha ula ong ba ka NPP ka
ïapher na kiwei pat ki seng saiñ pyrthei.

“Ka NPP party jong ngi ka ïapher na kiwei ki party. Kam
pher haduh katno ki kawang maw ïa ngi, kam pher haduh
katno ngi shah tynjuh ha u slap bad ka eriong, ngi ïeng rasong
ban trei la ka kam na ka bynta ki paidbah baieid ka
Meghalaya. Kane ka dei ka jingïapher ka party jong ngi, ka
jingkyrkhu na u Blei” ong u bah Sniawbha.

Ula ai ka jingïaroh ïa ka jinglong nongïalam u Myntri
Rangbah u Conrad K Sangma bad u Symbud Myntri Rangbah
Bah Prestone Tynsong, haba ong ba kam ju don ka jingïasngew
pher jingmut hapdeng ki nongïalam ka party.

“Ngim ju don ka jingïapher jingmut hapoh ka jingïalam
u Myntri Rangbah Conrad K Sangma bad u Symbud Myntri
Rangbah u Bah Prestone Tynsong. Ngi sngewthuh ba kam
dei kaba suk ban shim rai, hynrei ka NPP kum ka party ka
sngap ïa ka sur jong u paidbah” ula ong.

“Katto katne ki ong ba kane ka party ka tiengpyut namar
ïa kat kiba don ki jingdawa ka ai beit. Hynrrei kane ka dei
namar ngi don ïa ki nongïalam kiba ïohi jngai. Ngim ju phet
rieh na ki jingshisha, ngim ju don ka jingshynraiñ ban
pynkylla ïa ka rai jong ngi lada ka dei na ka bynta ka bha ka
miat ki briew jong ngi” ula bynrap.

Haba kren halor ka rai ba dang shen jong ka Sorkar, u
Bah Sniawbha ula ong “Ha kine ki lai-saw sngi bala leit noh,
ngi la lah ban mynjur ïa ka resolution pyrshah ïa ka jingtih
uranium ha Meghalaya. Lada ngi khmih ha ka Meghalaya
Amendment Bill, Official Language Bill, ngi dei ban ai
khublei ïa u Dr DRL Nonglait, uba dei u riew rangbah uba la
ai jingmut ïa ka Sorkar”.

U ong ba dei ka NPP kaba la wanrah ïa ka resolution ban

Ka NPP ka ïapher na kiwei ki Seng Saiñ Hima ka dei kaba sngap ïa ka
dawa pyntreikam ïa ka Inner Line Permit (ILP) hapoh ka
Jylla.

Haba pynpaw ba ka long ka burom kaba khraw ban burom
ïa u (L) PA Sangma ha ka jingdap sngi kha ba 79, u Bah
Sniawbha ula ong “Ha ka rta ba dang samla ula shah jied
kum u nongïalam ka Jylla, khamtam na ri-lum Garo. Ula bat
ïa ki kyrdan bapher bapher- kumno ban ïalam ïa ka thaiñ
Garo, kumno ban ïalam ïa ka Meghalaya, kumno ban ïalam
ïa ka thaiñ Shatei Lam Mihngi. Ula long u Myntri Rangbah
ka Jylla, Myntri ka Sorkar Pdeng bad Speaker barim ka Lok
Sabha. U nongseng jong ngi ula ieh shadien ïa bun ki matti
kiba ngim dei ban klet”.

Halor ka kam khappud, u Bah Sniawbha ula ong “Ka dei
ka kam kaba ym don mano mano ruh ba nud ban ktah,
khamtam hashuwa ka elekshon. Katto katne ki nongïalam ki
ong ba lada ngi ktah ïa kane ka kam ngi lah ban rem elekshon.
Nga kynmaw ïa u Myntri Rangbah bad u Bah Prestone
Tynsong kiba ong ba lada ngi rem na ka bynta ka bha ka miat
ka Jylla, ai ba ngin rem. Ngim shym la artatien bad ngi la leh
ïa ka. Ngim shym ong ba ngi la lah ban pynbeit ïa baroh ki
jaka ba don jingïakajia, hynrei ngi la pyrshang kat kaba lah.
Ngi la pyndep ïa ka bynta ba nyngkong ban pynbeit haduh
6 tylli ki jaka bad mynta ka bynta kaba ar ka dang ïaid”.

U Bah Sniawbha u pyntip ba ka Sorkar kala pynlait ïa
kumba 35 tylli ki skhim bhalang ka imlang sahlang ha kine
ki phra snem bala leit noh bad kynthup ïa ka CM-Elevate,
PRIME Hub, YESS Meghalaya, Hello Meghalaya bad CM-
Assured.

Ula kren ruh ïa ka rai jong ka kynhun Myntri ban pynduh
noh ïa ka personal interview ha ka thung kam Grade C bad D
hapoh ka District Selection Committee (DSC) ban pynthikna
ia ka jingthungkam kaba shai.

KSU ka la pynsangeh shwa
shipor ïa ki prokram ïakhih
hadien ba ka sorkar ka la
pdiang jan baroh ki jingdawa
jong ka.

U DC u la ïathuh ruh ba
ka jingwan kiba jngohkai
pyrthei sha ka Jylla khamtam
ha East Khasi Hills ka la kiew
ha kaba ka jingphah buh
kamra lypa ha ki hotel ka la
sdang ban kiew biang mynta
naduh ba ka suk ka saiñ ka la
wanphai biang mynta la
kumba 13 Sngi eiei.

La bthah ban ujor ejahar ïa ki nongpynïaid
Haba kylli pat haba ïadei bad
ki mukotduma ba la pynngat
shuh shuh ïa ki nongïalam
jong ka Khasi Students
Union, na ka liang u DC u la
ong ba ïa kane ka jingtip kaba
kham bniah dei tang u
Superintendent of Police ka
East Khasi Hills uba lah ban
ai ki jingtip kiba bniah.

Ha kawei pat ka liang u
Deputy Commissioner u la
ïathuh ba la bthah ïa ki pulit
ka Mawryngkneng ban ujor
ejahar ïa ki nongpynïaid ka

jingïakob khwai dohkha bad
ka Lucky draw ha kawei ka
pung dohkha ha katei ka
thaiñ hadien ba la wanrah ïa
ka jingdheng kali kaba la neh
da ki kynta ha ka sngi Saitjaiñ
u bnai Nailar.

U DC u la ïathuh ruh ba
la dep phah bad ai ïa ka show
cause notice sha ki
nongpynïaid halor kane ka
jingshah pynthut ka ïaid ka
ïeng ki paidbah bad kumjuh
ka jingdheng kali kaba jur
bha ha kane ka sngi.

Gambegre ka Mehtab
Chandee A Sangma.

Na ka liang u Myntri
Rangbah haba kren ha ka
jingialang u la ong ba kane
ka prokram,  ka long ban wad
bniah da ka rukom saïan ïa
ka tynrai jong ka Meghalaya
bad ka histori jong ka, kaba
mih na ka jingmut jong u
Lamphang barim ka Lok
Sabha u P A Sangma.

Da kaba pynkynmaw ïa
ka jingïakren bad u kpa jong
u ha ka por ba u dang im, u
Conrad u la ong, "Ka la long
kawei na kita ki jingïakren
kiba ju long hapdeng u kpa
bad u khun.Hynrei haba nga
phai dien mynta, nga
sngewthuh ba man la ka
jingïakren ka don ka khubor
kaba khlaiñ.Ka la long kum
ka klas na bynta jong nga, ka
lynti kaba pyni ïa ka jingim
bad ïa ka Jylla."

U la ong ba u P A Sangma
u la pynpaw ïa ka
jingsngewkhia halor ka
jingduna jong ka jingbuh
jingthoh katkum ka juk stad
mynta shaphang ka tynrai, ka
histori, ka jingwan buhai
shnong bad ka kolshor jong
ki briew ka Meghalaya,
khamtam eh ki Garo.

Pyllait paidbah u MR ïa ka thup wadbniah ban lap ïa ka tynrai
"Kata kawei ka jingïakren

ka la sah ha ka jingmut jong
nga.Da kaba buh jingmut ïa
kane, kumba ar snem
mynshwa, nga la rai ba ngi dei
ban sdang ïa ka prokram ban
pule bad wad bniah ïa baroh
ki liang jong ka kolshor bad
ka histori jong ngi bad ban
pynmih da ka rukom saïan ïa
ki sakhi halor ka tynrai
bashisha jong ki briew jong
ngi," ong u Myntri Rangbah  da
kaba pynshai ba ka jingthoh
kaba u la pynkhreh shisnem
shiteng mynshwa ka la long
mynta ka prokram kaba la
sdang ban iaid shakhmat.

Kane ka jingwad bniah
kaba kynthup ïa bun ki bynta
jong ka jingtip kan kynthup
ïa ka jingwad bniah halor ka
histori, ka pateng, ka jingtip
tynrai, ka ktien, ka jingwad
ïa ki dak jong ka juk
mynbarim bad ka jingpule ïa
ki kot bad jingthoh kiba la
buh ha ki thup rim, ban wad
ïa ki tynrai bad ki buhai
shnong ha ka histori jong ki
Garo, Khasi bad Jaintia.

La iathjuh ba ha kane ka
jingïaid lynti, 75 ngut ki
scholar kin leit sha Vietnam,
Cambodia bad Tibet ban wad
ïa ki jingïadei ha ka imlang-

sahlang bad ka kolshor
hapdeng ki jaitbynriew jong
ka Meghalaya bad ki ri
Southeast Asia.

Katba ka jingwad bniah
halor ki Khasi-Jaintia ka don
ïa ka kyrteng "Ki Dienjat: Re-
examining Khasi-Jaintia
Socio-cultural Linkages with
Southeast Asia", ka bynta kaba
ïadei bad ki Garo kan wad
bniah halor ka jingmut ba ki
Garo ki don jingïadei bad Tibet
bad kibynta ba shatei jong ka
pyrthei.

U Myntri Rangbah u la
plie ruh ïa ka e-portal kaba
kyrpang na bynta kane ka
projek, kaba kan long kum
ka jaka pdeng ban lum ïa ki
jingtip na ka jingwad bniah,
ki digital archives, ki
jingpynmih kot bad jingthoh
jong ki scholar, bad ki
jingdonkam ha ka pule puthi.

"Tracing the Roots ka
kham palat ban ïa tang ka
projek wad bniah.Ka long ka
jingïaid lynti ban shem biang
ïa ki tynrai jong ngi, kaba la
leh khnang ba ngin lah ban
ïadei biang bad ka por ba la
leit, ban sngewthuh ïa ka juk
mynta jong ngi bad ban tei ïa
ka lawei jong ngi da ka
jingshaniah kaba kham

khlaiñ," u la ong.
Katba na ka liang u Bah

Sanbor haba kren ha ka
jingialang u la pynpaw ia ka
jingkmen ba u la ioh biang
ban don bynta ha ka
kingpyllait paidbah ia kane
ka jingphah wad bniah ia ka
tynrai jong ki Garo hadien ba
ki la dep ban pyllait paidbah
ia ka bynta kaba dei jong ki
Khasi-Jaintia dang shen.

"Kane ka dei ka kam
kaba la khmih lynti la slem
bha bad kadei ka jingthrang
jong u  PA Sangma hynrei
mynta u Myntri Rangbah
jongngi u la shim ka sienjam
ban pynurlong ia ka," ong u
Bah Sanbor.

Shuh shuh u la ong ba
ka sorkar jylla na ka bynta
ban wad bniah ka la thung
da ka komiti hapoh ka
jingpeit jong ka tnad Arts and
Culture da ka jingiatreilang
bad ki riewshemphang bad
ki nongwad bniah.

Ha kane ka jingialang la
ioh ruh ia ka jingkren na u
Principal Secretary ka tnad
u Bah FR Kharkongor, nangta
na ka Director Jong CD
Lyngwa bad ruh kumjuh na
ki kynhun wad bniah bad ki
riewshemphang.

kynmaw pateng la pakit ïa ka party ha kaba
ïa lum lang mynta ka sngi ban pyndon burom
ïa u Conrad K Sangma uba dei u Myntri
Rangbah, ki Symbud Myntri Rangbah u Bah
Prestone Tynsong bad u Bah Sniawbhalang
Dhar.

Kum ka party naduh ka parent body, ka
NPWF, NPYF bad baroh ki dkhot ngi dei ban
sngewsarong bad ngi dei ban ai ka
jingkyrshan bad kri kamon bad kti kadiang
namar ba kila trei ïa ka kam kaba radbah na
ka bynta ka jaitbynriew hi baroh kawei, ong
u Bah Dohling.

Kane ka sngi ba ngi pyndon burom ïa ki
ka long ha ki ar tylli kii mat ki jura kiba ka
party NPP kaba lam khmat ïa ka sorkar kala
leh na ka bynta ka jaitbynriew bad ïa ka
jylla Meghalaya baroh kawei u la ong.

"Kaba nyngkong ka long ba ka la wanrah
da ka official resolution hapoh ka ïingdorbar
thaw aiñ ban pyrshah ïa ka jingthmu tih ïa u
Uranium ha kane ka ri ka jong ngi bad kaba
pat dei ban pass ïa ka Meghalaya Languages
Amenment Bill 2026, kine ki ar tylli kidei ki
mar ki ban pynmyntoi ym tang ïa ka pateng

Pyndonburom ïa u CM, ki Dy.CM namar ka rai
ba mynta hynrei ïa ka pateng ban sa wan"
ong u Bah Hamlet.

Na ka liang u National Vice President ka
NPP u Bah Sniawbhalang Dhar u la ong, "Ka
party NPP ka pher na kiwei pat ki party, ka
jingshah kawang maw ka jingshah bom ha u
slap bad u phria haduh ba ym tip shuh na sha
kamon bad na sha ka diang hynrei ngi ïeng
skhem na ka bynta ki paidbah ba ïeit jong ka
jylla Meghalaya".

Hapoh ka jingïalam u Conrad bad u Bah
Prestone hapoh jong ka party ngim ju don ka
jingïa pher jingmut, hooid kam dei kaba suk
ban shim ïa kum kine ki rai hynrei ka NPP
kadei ka party kaba ju sngap ïa ka jingong u
paidbah, u la ong.

"Don kiba ong ba kane ka party kaba
tieng eit, kane ka party mar ïa dawa mar ïa
ioh hynrei kane baroh ngi donbok ba ngi don
ki nongialam ba iohi jngai na ka bynta ka
lawei ka jong ngi bad ngim ju ran dien ïa ka
jingshisha bad ngim ju lehrain ruh ban
pynbeit thymmai lada ngi dei ban
pynthymmai na ka bynta ka jingbha jong ki
paidbah" ong u Bah Sniawbhalang.

u President ka HITO u bah
Dobok Dkhar u la ai ka
jingïaroh ïa ki BSF ka ka tnad
kam pohïing jongka sorkar
pdeng kiba la pynrung kam
ïa kiba bun ki samla ha u
snem 2025 namar kane ka la
ïarap bad ai jingmyntoi bha
ïa ki samla jongka jylla.

Haba ai jingïaroh halor
kane ka jingleh ka HITO ka
la ong “ Ngi ai burom ïa kane
ka jingpynrung kam kaba la
leh na ka bynta ki samla trai
jylla ha u snem 2025 namar
kiba bun ki samla ki la ïoh

Kyrpad ka HITO ban pynrung kam BSF bun da ki samla
ban rungkam ha ka BSF”

Ka Seng ka kyntu namar
kata ban pynlong biang ïa
kum kane ka jingpynrung
kam ba kyrpang khamtam lei
lei na ka bynta ki samla kiba
sah ha khappud.

“Ngi kyrpand ban
pynlong biang ïa kane ka
jingpynrung kam kyrpang ha
ki post kiba lait bad pynlong
ruh ïa ki jingbatai bad hikai
ïa ki samla halor kane ka
jingpynrungkam khnang ba
kin sngewthuh ban ïoh
rungkam ha ka tnad BSF

kyrpang lei lei ïa kito kiba
sah ha khappud namar ki tip
bha ïa ki bynta khappud
jongka ri” ong biang ka HITO.

Kane ka jingpynrung
kam ha ka tnad BSF ym tang
ba ka aikam bad bsa ja ïa ki
samla hynrei ki samla na
kane ka jylla ruh kin ïoh
bynta ban ai ka jingshakri na
ka bynta ban ïada ïa ka ri bad
ka jaidbynriew. Namar ka
jingjrong ki bynta khappud
ka India bad ka Bangladesh
ka buh ha ka jingma haba
kiwei ki ïoh rung shapoh ka

ri na ki bynta khappud.
Ka seng ka la kam ruh ba

ka la ïoh ban bat bad aiti sha ki
pulit la arsien ïa ki khar
Bangladesh kawei sawngut sha
ki pulit ka Sadar Police Station
ha u 2025 bad kawei pat 3 ngut
ki Khar Bangladesh sha ka
Mawryngkneng Police Station.

Halor kane ka HITO ka
kyrpad ia u IG ki BSF ba un
shim khia ban ïakren bad ka
sorkar pdeng namar ka kam
ïada khappud bad ka ïoh kam
ïoh jam ki ïa ïaid ryngkat
ryngkat.

jingïakhih ïa mynta, Nga
ngeit ba ka jinglong jai jai
kala wan phai pat. Ki
nongjngohkai ki la sdang wan
biang sha kane ka sor bad ka
district” ong u DC.

U pyntip ba ki hotel
booking ruh ki la kiew biang
hynrei kin dang shim por ban
kynjoh ïa u pud kumba ju
long hashuwa kane ka jingjia
ha ka 19 tarik Nailar.

Haba kylli halor ki case
thymmai bala pynngat ïa ki
nongïalam ka KSU, u
Baranwal ula ong ba u Super-
intendent of Police un lah
ban jubab ïa kane.

Wanphai ka
shongsuk

shongsaiñ ha
iadei bad ki constituency jong
ki, ngi long kiba kloi ban
iakren bad iasam jingtip.Man
ki paralok ha ka MDA ki ju
wan kren ia nga, ia u Myntri
Rangbah bad ia u Bah
Sniawbhalang Dhar bad ngi ju
pynbeit ia ki.Ngam iohi satia
ban don kano kano ka jingeh"
ula ong.

U la ong ba ki khubor lehse
ki pyni ba ki don jingiadei bad
ki kam pohiing bad ki

Tang ka NPP marwei ka lah ban synshar
jingiashrut hapoh ka UDP.

Haba kylli la kan don
jingktah ïa ka NPP, u Bah
Prestone ula ong ba ka Sorkar
ka skhem ha ka jingdon u
nombor.

"Ka jingdon paid jong
ngi marwei (NPP) ka long
haduh 33.Ngi donkam 30-31
ban thaw ia ka Sorkar, kumta
ngi la tam ia u pud" ong u Bah
Prestone.

Ula ong ruh ba ka NPP

hi kan ym tuklar ïa ki kam
pohiing jong kiwei pat ki seng
sain pyrthei.

Shuh shuh u Bah
Prestone u la ong, "Ngim don
eiei ban kynthoh halor kane
namar ka dei ka kam ïing jong
ki bad ki jingsngewthuh
shimet.Hynrei ka Sorkar hi
ka long kaba khlain, kaba
skhem bad kan pyndep ïa ka
samoi treikam ba pura haduh
u 2028 bad palat".

Da ka ejahar dei ban ujor ïa ki trai ksew lada don ka jingshah dait ki briew

Ki bor pynïaid distrik EKH ba kren sha ki nongthoh khubor.

Shillong, Nailur 01: Ka
ophis Deputy Commissioner
East Khasi Hills District ka la
pynbna ba la pynlait ïa ka
Action Plan for Elimination of
Dog mediated Rabies, ka Pilot
project kaba sdang na ka thaiñ
Laban.

Ïa kane ka rukom pyrkhat
treikam la plie da u Deputy
Commissioner u Abhilash
Baranwal IAS DC East Khasi
Hills District, ha ka
jingïadonlang u Additional
Deputy Commissioner u Bah
Ferdinand Basan bad ka
District Veterinary Officer ka
Dr. Nina Marbaniang.

Ka jingthmu jong kane ka
prokram ka long ban ai injek
ïa ki ksew surok bad kumjuh
ruh na ka bynta ki ksew kiba
ri ha Ïing.

Haba kren ha kane ka sngi
u DC ka East Khasi Hills u la
ïathuh ba ïa kane la sdang
shwa na ka thaiñ Laban baroh
kawei naba la lap ba bun na ki
ksew surok ki kham bun sha
kane ka thaiñ.

U la ïathuh ruh ba ha kane
ka rukom treikam kaba

thymmai kadei ruh kaba la leh
ha baroh kawei ka ri bad kumta
la sdang ïa kane ka Project ha
East Khasi Hills.

Ha kane ka Project la
bthah ïa ki bor pynïaid shnong
ban ithuh noh ïa ki jaka ba
kyrpang na ka bynta ban ai
jingbam ïa ki ksew surok naba
mynta ym lah shuh ban shu ai
bam kat haba lap.

Haba ong ka District ha
kine ki 8 bnai ba la dep la don
kumba 7 hajar ngut kiba la
shah dait ksew, bad ha ki 3
snem ka la poi kumba 10 hajar

ngut bad ba la shim noh ruh
ïa ka jingim ki 3 ngut ki briew
naba ki shah dait ksew ba don
bih rabbies, kumta la hukum
ruh ïa ki trai nongri ksew ban
kitkhlieh bad wah ki dak
jingthoh hakhmat khyrdop
haba ri ksew khamtam kiba
long beaiñ kum ki ksew
pitbull, Rottweiler, German
Shepherd bad Doberman  bad
ki bym dei ki jingri na ki
shnong.

U la ïathuh ba ki briew ki
don ka hok ban ujor ejahar ïa
ki nongri ksew lada shah dait

bad ba pynkheiñ ki kyndon.
U la kyntu ïa ki nong

shong shnong ban ïatreilang
bad ki nongsynshar shnong, ki
pulit bad khamtam na ka tnat
ri jingri halor kane ka kam.

Na ka liang u ADC pat u
la ïathuh ia ka jingthmu ba
kongsan kane ka pilot project
bad baroh ki kyndon ba dei
ban bud, katba ka Dr. Nina
Marbaniang pat ka batai halor
ki jingai vaccine ei ïa ki mrad
ba ri ha ki Ïing khnang ban
pynduna na ka jingma kiba
long kiba ïap lada ym don
jingkitkhlieh.

La ong ruh kane ka jingai
vaccine ka ïaid lang ryngkat
bad ka jingleh sterilized ïa ki
ksew surok ban pynduna ïa ka
jingkharoi ki ksew surok.

Haba pynshai shuh shuh
halor kane na ka liang u ADC
u Bah F Basan u la ong ba na ki
2,823 tylli Case shah dait ksew
la ïoh lum jingtip naduh u bnai
Kyllalyngkot haduh Naitung
2026, bad 80% percent ki Case

dei ki na ki ksew ba ri ha ïing.
U la ong, "Kane ka long

kaba sngew shyrkhei. Lada ngi
leh ïa ka jingkheiñ man la u
snem, kan long palat 5,000 ngut
ki briew kiba shah dait ksew
ha ka shisnem."

U Bah Basan u la ong ba
ka hukum kaba treikam
naduh mynta ka sngi bad la
pynmih 11 tylli ki jingbthah
ba ki Dorbar Shnong ki don ka
bynta ban leh kynthup ïa ka
jinglum jingkheiñ ïa ki kdew,
ban pynsuk ïa ka jingai tika ïa
ki ksew ïaid lamwir bad kiba
ri ha ïing, ban ithuh ïa ki jaka
ai bam bad ban sangeh noh ïa
ka jingai bam thurmur ïa ki
ksew.

U la ong ba ki briew ba ri
ïa ki ksew kum Pitbull,
Rottweiler, German Shepherd
bad Doberman ki dei ban shim
khia ha ka por ba ki ïalam kai
ïa ki ksew ba kam dei don ka
jingshah dait ïa ki briew, ki trai
ba ri ksew kidei ban buh ki
jingpynbna ha ki ïing ki sem,

ban pynthikna ïa ka
jingpynkhuid ïa ki jaboh, bad
ban pyntip sha ki bor Pulit lada
don ka jingshah dait ksew.

"La ai bor ïa ki Dorbar

Shnong ban ujor FIR pyrshah
ïa ki bym bud ryntih ïa ki
kyndon bad ban daiñ kuna ruh
ïa kiba pynkheiñ ïa ki
kyndon," ula bynrap.

Dang trei shitom ki Sahep ban pyndep ïa ka SIR bad
pynbeit ïa ki kyrteng ha ka thup ki nongthep vote

Nongpoh, Nailur 01: Ka
jingpyndep ïaka Special
Intensive Revision (SIR) ban
pynbeit ïaki kyrteng haka
thup ki nongthep vote kiba
bakla bad donkam ban
pynbeit ka dang ïaid
shaphrang ha Ri-Bhoi
District bad khmih lynti ba
yn lah ban pyndep ïaka thup
kyrteng ba khatduh shuwa ka
por bala buh da ka Election
Commission of India.
            Kiba bun naki Polling
Station kila don haka lynti
ban pyndep ïa ki jingpynbeit
bad ki jingbakla baroh da ka
jingtrei shitom ki ophisar
kiba dei khmih, ban
pynthikna ba yn lah ban
pyndep haka por ba biang
bad naka liang u Additional
Chief Electoral Officer ka
jylla u la leit ban iuhkjat haki
polling station bapher
bapher ka Ri-Bhoi ban ïakren

bad ki ophisar haki jaka bala
pynlong ïaki jingpynsngew
paidbah (hearing).
            La kyrpad ruh ïaki
paidbah ki bym pat dep ban
pynbeit ba kin shimkhia ban
pyndep noh kloi haka por

bala buh, khnang ba yn lah
ban pyndep haka por ba
biang bad naka bynta ki
jingtip ba bñiah bad
jingpynshai shaphang ka SIR
ki paidbah ki lah ban phone
ha u number 9863985792.

la don lypa ia ka jingbun paidbah lane majority.
Shuh shuh haba kren halor ka jingphriang stet kine ki

khubor leit Ïasoh BJP, u Conrad u la bynrap biang da kaba
ong, "Haduh mynta kane ka dang sah ha ka jingdum naba la
shu ïohi tang ha ki lad pathai khubor."

Shuh shuh u la ong ba lada kane ka dei ka jingshisha, u
Conrad u la ong ba kin sa peit tad haduh ban da poi ka por
kumno ban leh

Lah ban kdew hangne ba ha kine ki  khyndiat sngi ba la
dep ka hamsaïa saiñpyrthei ka la her stet bha ba ki don
haduh 9 ngut ki MLA na ka UDP kiba la khreh ban pynïasoh
noh sha ka BJP. Hynrei halor kane, na ka liang  ki nongïalam
ka UDP ki la kyntait ba kadei kaba shisha.

Nga ïohi tang ha ki lad pathai
khubor ba mut leit ïasoh BJP

U la ïathuh ruh ba ki bor
pynïaid distrik ki la buh ka
thong ban pynduh noh ïa kane
ka jingpang rabies ki ksew
hapoh u snem 2030.


